
IN TAJCUILOLAMATZIN TEN
QUITAJCUILOHUILIJ IN

TATITANIL SAN PABLO PARA
IN TANELTOCANI DE CRISTO
TEN CALYETOCQUE CAMPA

PUEBLO GAILATAS

Nican Pablo quintajcuilohuilia in tocnihuan
taneltocani campa pueblo Gdlatas
I Nejua ni Pablo niitatitanil de Jesucristo. Pero
amo nechijitacque tagayot san huan amo no
nechualtitanque tagayot san ma nitequititinemi.
Ta, nechualtitanic Yejuatzin ne Jesucristo, huan
no nechualtitanic Totajtzin Dios ten quipanquix-
tij yoltoc Jesucristo ne iyojtzin Iconetzin de Dios
intzalan in dnimajme. 2 Huan nejua ihuan nochi
in tocnihuan ten nohuan yetocque, nochi tejuan
tamechtajcuilohuiliaj nantocnihuan nantanelto-
cani ten nancalyetocque campa talme de Galacia.
3 Huan nochi tejuan ticyolnejnequij que xicpi-
acan namejuan ne teicnelilis huan ne yolsehuilis
ten hualeutoc inahuac Totajtzin Dios huan in-
ahuac Totecotzin Jesucristo. 4 Huan Jesucristo
motemactij ma quimictican para ijcon quixtahuas
totajtacoluan. Huan ijcon Jesucristo techtojton-

tiu tech ichicahualis de ne amocuali Satands ten
qumyecantmeml in taltlcpacuam ten axcan nen-

tinemij oc. Huan nochi nijin nemaquixtilis quichi-
huac Jesus porin ijcon quimonequiltij Totajtzin

Dios. 5Ica ya nojon ma ticmohuistilijtinemican
Totajtzin Dios sen nachipa huan sen nachipa. Ma
ijcén mochiutiu. Amén.

Pablo quinmachtij in taneltocani que ongac
sayo se Tajtoltzin de Dios ten cualcui ne nemaquix-
tilis

6 Semi nicmoucaita, nocnihuan, que namejuan
nanmosecocautiyohue ya imaco Dios naquen
namechyolnotzca ya que xicneltoquilican
que Cristo namechueyiyolicnelia. Huan
no nicmoucaita que axcan namejuan
nanquineltocatocque huan nanquintoctilijtocque
ocsé taman tanextililis ten namejuan
nanquixejecoaj que cualcui ne nemaquixtilis.
7 Pero nicnequi namechilis que amo teyi ongac

ocsé tanextililisme oc ten huelis cualcuis ne
nemaquixtilis. Huan cachi oc namechilia que

sequi tamachtiani namechcuejmolojtinemij huan
namechcuatapololtijtinemij ica nintaneltocalis
de yejuan. Porin yejuan quinequij quixpatasque
in yec melau tanextililis ten cualcui ne
nemaquixtilis ne ten Cristo namechmactilij ya.
8 Tejuan tamechmachtijque ya ne melahuac
tanextililis ten cualcui ne nemaquixtilis
de Cristo. Huan tacan tejuan ocsepa
ticnequij tamechmachtisque ica ocsé taman
tanextililis ten amo quinejnehuilia oc ne ten
achtopa tamechmachtijque, ijcuacon ma Dios
techtelchihua. Huan tacan se angel hualtemos
den eluiyac para namechmachtis ica ocsé taman
tanextililis ten amo quinejnehuilia oc ne ten
achtopa tamechmachtijque, ijcuacon ma Dios

quitelchihua ne dngel. 9 Huan namechilijca ne
achtopa ya huan axcan ocsepa namechilijtoc
jjcuin: Tacadn acsa no quinequi namechmachtis
ica ocsé taman tanextililis de ne nemaquixtilis,
huan amo quinejnehuilia ne tanextililis ten
namejuan nanquiselijque ya, ijcuacon ma Dios
quintelchihua ne tamachtiani. 19 Huan nochinijin
namechilia amo porin nicnequi que in tagayot ma
nechcualtagaitacan. Ta, nicnequi que ma Dios
nechcualtagaita san. Porin yec melau nejua amo
nictemojtinemi de queniu niquinyolpactis in
tagayot. Tacan nicnequi niquinyolpactis sayo
tagayot, ijcuacon nejua amo melau niitequiticau
de Cristo.

Nican tajtoa de queniu Pablo quipehualtij nite-
quiu queme se tatatitanil de Cristo Jesus

11 Pero xicmatican, namejuan nocnihuan, que
namechmachtijtinemicica ne tanextililis ten cual-
cui ne nemaquixtilis. Huan nijin notanextililis
amo hualeutoc tech in tamachilis de se tagat san.
12 Porin nejua amo nicselij nijin notanextililis de
se tagat san. Huan amo no acsa tagat nechmachtij
san. Ta, namechilia que Yejuatzin ne Jesucristo
nechmatiltij huan nechajsicamatiltij nijin tanex-
tililis ten cualcui ne nemaquixtilis.

13 Huan namejuan cuali nancactinemij de que-
niu ninentinemia tech nojon tonalme cuac nejua
nitaneltocatinemia oc queme in judios tanelto-
caj. Huan namejuan no cuali nanquimatihuitze
de queniu niquintajyohuiltiaya ne taneltocani de
Cristo. Huan no nanquimatihuitze ya de toni
nicchihuaya para nictajtamis ne taneltocalis de

Cristo. 14 Huan namejuan no nanquimatihuitze
ya de queniu cachi oc nitayecantinemia tech ne
taneltocalis de judios huan que ocsequin notanel-
tocaicnihuan judios ten inuan nimomachtiaya.
Porin nejua cachi oc niquintacamatinemia huan
nicajsicachiutinemia ne tanahuatilme de tohuej-
cautatuan quichiutihualayaj.

15 Pero ijc6n quimonequiltij Totajtzin Dios de
nechijitac para ma nejua niixcati achtopa que
nechyolitis nonantzin. Huan Yejuatzin nech-
notzac ma niiaxca yesqui sayo porin nechyolta-
sojtac. 16 Huan Totajtzin Dios nechixmatiltij Ita-
sojconetzin para ma nejua nitanojnotztinemi ica
ne Tajtoltzin de Dios ten cualcui ne nemaquix-
tilis intzalan neques ten amo poutinemij queme
judios. Huan cuac nochi nijin nopan mochihuaco
ya, ijcuacon amo acsd tagat niquinixpantilito ma
nechmachti nijin notanextililis. 17 Huan amo no
niyajqui Jerusalén para niquinixpantilitiu neques
ten ipa tatitanilme de Cristo achtopa que ne-
jua nimochihuasquia niitatitanil de Cristo. Ta,
namechilia que niman nejua niijsiucayajqui ne
Arabiajcopaca. Huan de ompa nimohualcuepato
campa pueblo Damasco.

18 Huan satepan ipan eyi xiutica ya, ijcuacon
nejua niya nitejcoto Jerusaléncopaca para ompa
niquixpantilito in Pedro huan ompa ihuan
niyetoya caxtol tonal. 19 Huan ompa Jerusalén
amo aquen ocsequin tatitanilme de Cristo
niquinitac. Ta, say0 niquitac ne Jacobo ten
iicniu Totecotzin Jesus. 20 Huan nochi nijin ten
namechijcuilohuilijtoc, Dios cuali quimatoc

que amo namechyolcajcayahua. 21 Huan cachi
satepan niyajqui ya ne campa talme de Siria
huan de Cilicia. 22 Huan itaneltocacahuan de
Cristo ten calyetoyaj campa Judeajcopaca, yejuan
nojonques amo nechixmatiaj. 23 Ta, yejuan sayé
quitecaquiliayaj de nejua ijcuin: “Ne Pablo ten
achtopa techtajyohuiltiaya, axcan yejua ya ay
tanojnotztinemi de queniu se tacuautamatis
ihuan Cristo. Huan ne Pablo ipa yejua ya ten
qu1nequ1a (quitajtamis nijin totaneltocalis”. 241ca
ya nojon in taneltocani quihueyimohuistiliayaj
Totajtzin Dios porin axcan nejua niitequiticau ya
de Cristo.

2

Nican tajtoa de queniu in ocsequin tanojnotzani
de Cristo quipohuaj Pablo que melau tatitanil de
Cristo

1 Huan satepan ipan majtactionnahui xiutica
ya, ijcuacén ocsepa niyajqui Jerusalén ihuan
Bernabé huan no nicuiyac in Tito. 2 Huan
ompa niyajqui porin Dios nechmatiltij que mon-
equi niyds. Huan ompa Jerusalén mosentili-
jque neques tanojnotzani de Cristo ten in tocni-
huan taneltocani quinpohuaj queme nintayecan-
cahuan. Huan yejuan niquinyecmejmelahuilij
in tanextililis ten cualcui ne nemaquixtilis ten
nejua ay nictetapohuijtinemi intzalan ne tagayot
ten amo poutinemij queme judios. Huan nijin
nicchihuac pero amo inixpan miac tagayot. Huan
niquinyecnextilij ne tayecanani notequiu para
ma notequiu ten nicchihuac huan ten nicchiutoc
ma amo nencajtiti san. 3 Huan ne tayecanani

amo quitanahuatilijque que ma quinescayotican
tech ninacayo in Tito ten nohuan yaya, masqui
yejua poutinemi queme griego. 4 Huan sequi
tacajcayaucataneltocani ichtacacalacque tohuan.
Huan yejuan quinequiaj ma in Tito monescay-
oti tech ninacayo. Huan nochi neques tacaj-
cayaucataneltocani calacque tohuan sayo para
quitasque de queniu Cristo techtzinquixtijtiu den

chicahualis den tanahuatil de Moisés. Huan
yejuan quinequiaj techajchihuilisque ne iteic-

nelilis de Cristo para que ocsepa ne tanahuatil
de Moisés ma techquitzquijquitinemi oc. 5 Pero
tejuan nidén se momento timotecahuilijque ihuan
ne tacajcayahuani. Porin tejuan ticyolnejnequiaj
que namejuan xicsentocacan xicpixtiyacan neyec

melau tanextililis de Cristo ten cualcui ne ne-
maquixtilis, huan ma amo aquen namechajchi-

huili namotacuautamatilis de Cristo.

6 Pero neques itatitaniluan de Cristo ten in
taneltocani quinpohuaj que tiopantayecanani,
yejuan nojonques amo teyica nechyolmajxitijque
den tanextililis de Cristo. Huan amo no
nechcuejmoloayaj ne tatitanilme naquen
mopohuayaj queme tayecanani ica por
nintequihuan ten quichiutihualayaj. Porin
Totajtzin  Dios amo  quinchichicotasojta
in tagayot. 7 Huan ne tayecanani amo
teyica nechyolmajxitijque den tanextililis
de Cristo. Porin yejuan ipa cajsicamatcaj
ya que Totajtzin Dios quitequimactij ya in
Pedro ma tanojnotztinemi ica in Tajtoltzin
de Dios ten cualcui ne nemaquixtilis intzalan
neques ten melau poutinemij queme judios.

Huan no ijcoén vyejuan cajsicamaticoj que
Totajtzin Dios nechtequimactij ya ma nejua
nitanojnotztinemi ica in Tajtoltzin de Dios
ten cualcui ne nemaquixtilis intzalan neques
tagayot ten amo poutinemi queme judios.
8 Huan Totajtzin Dios ipa quititanic ya Pedro
queme niitatitanil ma yejua quinnojnotztinemiti
neques ten melau mopoutinemij queme judios.
Huan no ijcon Totajtzin Dios nechtitanic nejua
queme niitatitanil ma niquinnojnotztinemiti
neques ten amo judios. 9 Ica ya nojon ne
Jacobo huan ne Pedro huan ne Juan ten in
taneltocani quinpohuaj queme tayecanani,
yejuan nojonques cajsicamatque que Totajtzin
Dios nechmactilij ya ichicahualis para notequiu.
Ica ya nojon yejuan nechmatajpalojque huan
no quimatajpalojque ne Bernabé para ijcon
quinextijque que timosenpantasojtaj ya huan
porin tisentequiticaicnime. Huan no 1ijcon
quinextijque que yejuan no nintanejnequilis
que ma tejuan tiquinnojnotztinemican
neques ten amo judios. @ Huan yejuan ma
quinnojnotztinemican neques ten melau
poutinemi queme judios. 10 Huan ne tayecanani
techtatautijque say0 que monequi ma
tiquinelnamiquican huan ma tiquinpalehuican
ne pobres ten amo teyi quipiaj. Huan nejuatzin
ipa ijcon notanejnequilis de nicchiutinemis, ma
niquinpalehuijtinemi ne pobres.

Pablo quiyequixilij Pedro que amo cualtia ten
yejua quichihuaya campa Antioquia de Siria

11 Pero se tonal cuac ejcoc Pedro campa ne
pueblo de Antioquia, ijcuacon nejua nicyequixilij
que amo cualtia ten yejua quichihuaya. Porin
yejua tamachtijtinemia ica taixcajcayahualis.
12 Porin achtopa in Pedro tamasehuaya ihuan in
taneltocani ten amo poutinemij queme judios.
Pero satepan in Jacobo quinualtitanilij sequin
judios ten taneltocani de Jesus campa pueblo
Antioquia. = Huan cuac yejuan ejcocque ya,
ijcuacon in Pedro pehuac mosecocahua ya de
amo tacuas ihuan oc ne taneltocani ten amo
judios. Huan ijcon quichihuac Pedro porin yejua
quinyolmohuiliaya neques judios taneltocani ten
tanescayotilme ya de Cristo tech ninnacayo, que
tajcon yejuan quitechtiaj Pedro tensa ca tajtacol
porin yejua tacuajtinemi ihuan taca ten amo
judios. 13 Huan miacque ocsequin taneltocani
judios peuque quichiutinemij ne tacajcayahualis
ten Pedro quichiutinemic. Hasta no in Bernabé
motecahuilij que ma no tecajcayautinemis ica
ninemilis.

14 Huan niquitac que ne Pedro ihuan itanel-
tocaicnihuan ten judios, yejuan nojonques amo
quitacamatinenque oc ijcon queme techmachtia
in tamelahuac Tajtoltzin de Dios ten cualcui ne
nemadquixtilis. Ica ya nojon nejua niquixilij Pedro
inixteno nochi in taneltocani ten ompa mosentil-
ijque. Huan niquilij ijcuin: “Tejua Pedro, tijudio
huan tinentinemic ihuan in taneltocani ten amo
judios queme yesquia amo tijudio. Cuali yetoc.
Pero axcan, ;queyé tiquinnequilia in taneltocani
ten amo judios ma nentinemican queme judios
huan ma quitacamatican in tanahuatil de Moisés,



GALATAS 2:15 ix GALATAS 2:17

como tejua amo no tictacamatinemi in tanahuatil
de Moisés?”

Dios techmaquixtis tinochin porin titacuauta-
matij ihuan Cristo masqui tijudios 0so masqui amo
tijudios

15 Huan no ni Pablo niquijtoaya que tejuan ti-
judios porin ijcon tiyolque. Huan tejuan amo tim-
otajtacolmacatinemijijcon queme neques pueblo-
juani ten amo judios. 16 Pero cuali ticmatij
que Dios quipohuas yolchipahuac se tagat huan
amo quitajtacolcuiltis oc ne tagat como yejua

tacuautamati ihuan Cristo. = Huan Dios amo
queman quinpohuas que yolchipauque neques

ten sayo0 quinequij quitacamatinemij in tanahu-
atilme de Moisés. Ica ya nojon tejuan titacuau-
tamatque ya ihuan Cristo. Huan ijcon Dios
techpohuac ya que tiyolchipauque huan amo
techtajtacolcuiltis oc porin titacuautamatij ihuan
Cristo. Huan amo aquen huelis quiyecajsicataca-
matinemi ne ten tanajnahuatia in tanahuatil de
Moisés. Ica ya nojon Dios amo queman quipohuas
que yolchipahuac se acsa ten mofuerzajuis para
quiyecajsicatacamatis in tanahuatil de Moisés.
Ta, Yejuatzin quitajtacolcuiltis oc. Huan cuali
ticmatij que Dios amo queman quinpohuas que
yolchipauque neques ten say6 quinequis quichiu-
tinemij ijcon queme tenahuatilia in tanahuatil de
Moisés. Ta, Yejuatzin quintajtacolcuiltis oc.

17 Huan cuac tejuan ticyolnejnequiaj que Dios
ma amo techtajtacolcuiltis oc huan ma techpohua
tiyolchipauque ya porin titacuautamatij ihuan

Cristo, ijjcuacon tejuan ticajsicamaticoj huan ticy-
olmachilicoj ya que titajtacolejque. ¢Xe nijin
quijtosnequi que Cristo Yejuatzin techtopehuac
ya tech in tajtacol? Ma amo ijcon xXicnemili-
can namejuan. 18 Porin como tejuan ticsecotal-
ijjcaj ya in tanahuatil de Moisés, huan satepan
ocsepa pehua tictacamatinemisque ne tanahuatil
de Moisés, ijcuacon tejuan timochihuacoj titajta-
colejque ya porin motas senteixteno que timoyo-
jyolcuecueptinemij. 19 Huan queme amo huelis
ticyectacamatinenque ne tanahuatil de Moisés,
ica ya nojon timosecocauque ya den tanahuatil de
Moisés queme yesquia timomiquilijque ya. Huan
ne tanahuatil de Moisés nechchihualtij ma ni-
mosecocahua ya de yejua, para que nejua ma
nihueli niyoltinemis huan nictacamatinemis To-
tajtzin Dios. 20 Huan Totajtzin Dios quixeje-
coa que ihuan Cristo techcuoupampilojque ma
timiquitij. Ica ya nojon amo tejuan oc totane-
jnequilis oc tenica tiyoltinemij axcan. Ta, Cristo
yoltinemi toyolijtic. Huan nijin tonemilis ten
ticpixtinemij nican talticpac, yejua nijin ica tinen-
tinemij porin titacuautamatij ihuan Cristo, Yeju-
atzin Iconetzin Dios. Huan Cristo techueyitasojtac
huan motemactij ma quimictican para ijcon quix-
tahuas totajtacoluan. 21 Huan tejuan amo ticsec-
ocauque den teicnelilis de Dios. Pero amo aquen
huelis mochihuati yolchipahuac como quiyecajsi-

catacamati in tanahuatil de Moisés. Porin tacan
Dios quipohuasquia que yolchipahuac se acsa

cuacyejua sayo quitacamatinemiin tanahuatil de
Moisés, ijcuacon quijtosnequi que nencajtic san ne
imiquilis de Cristo.

3

Ticseligj in Yecticatzin Espiritu amo porin ticta-
camatij in tanahuatil de Moisés. Ta, sayo porin
titacuautamatij thuan Cristo Jesus

1 Namejuan nantaca de Galatas, semi nany-
olmijmiquilome san. ¢Aconi namechcajcayauque
para ma amo Xictacamatican totanextililis ten
melahuac? Huan cuac namechmachtijtoya
ya, ijcuacon namechyecnextiliaya namoixpan
de queniu quicuoupampilojque Totecotzin
Jesucristo. 2 Huan axcan nicnequi Xinech-
nanquilican nijin majtajtanti.  ¢Xe namejuan
nanquiselijque ya in Yecticatzin Espiritu porin
nanquiyectacamatque yain tanahuatil de Moisés?
Pues amo. 0so, (xe nanquiselijque in Yecticatzin
Espiritu porin nanquineltocacque se tanojnotzalis
ten tejuan tamechmatiltijque? Pues, quema.
3 Semi nanxoxojme porin amo nancajsicamatij
que Dios quipehualtij se yancuic nemilis
namoyolijtic ica in chicahualis den Yecticatzin
Espiritu. Ica ya nojon amo xicnemilican
que namejuan ica namochicahualisuan san
huelis nanquimajxitijtiyasque ne yancuic
nemilis. 4 Nesi que semi nencajtic san nochi
ne ohujjcayot ten nanquijyohuijque huan
nanquipanocque ya. Pero nicmati ya que amo
nencajtic nochi namotajyohuilis. > Huan Totajtzin
Dios Yejuatzin namechmactilia in Yecticatzin
Espiritu. Huan Yejuatzin quichiutinemi
mohuiscatequime namotzalan. Huan, ¢queniu
Dios quichiutoc nochi nijin? Namechilia que
Dios nochi nijin quichiutoc amo porin namejuan

nanquitacamatinemij in tanahuatil de Moisés.
Ta, Yejuatzin quichiutinemij nochi nijin porin
namejuan nantacuautamatque ya ihuan Cristo
cuac nanquicacque de Yejuatzin Itajtoltzin. Porin
amo aquen huelis quiyecajsicatacamati nochi in
tanahuatil de Moisés.

Dios moyectencahuac ya ihuan in Abraham de
quitiochiutiyds

6 Huan ijcon tohuejcautat Abraham tacuauta-
matic ihuan Dios. Ica ya nojon Dios quipohuac
que yejua yolchipahuac ya huan amo quitajta-
colcuiltij oc. 7 Porin cuali xicmatican que nochi
neques ten tacuautamatij ithuan Cristo, yejuan
nojonques poutihuitze teconehuan de ne tohue-
jcautat Abraham. & Huan tech in Tajtoltzin
de Dios ipa ixnestoc ya achtopa que mochi-
huas que Dios amo quintajtacolcuiltis oc neques
ten tacuautamatinemij ihuan Dios. Ta, Yeju-
atzin quinpohuas que yolchipauque neques ten
tacuautamatij ihuan Dios, masqui yejuan amo
poutinemij queme judios. Ica ya nojon Dios
quilij Abraham ne achtopa ya ica nijin cualtzin
tanemachtilis ijjcuin: “Nejuatzin niquintiochihuas
nochi in talticpacuani ica por ne motacuauta-
matilis, tejua Abraham”. 9 Ica ya nojon nochi
neques ten tacuautamatij ihuan Cristo, yejuan
nojonques tatiochihualme de Dios, ijcon queme
Dios quitiochihuac Abraham ne queman ya, porin
yejua tacuautamatic ihuan Cristo.

10 Huan xicmatican que sequin taca tacuau-
tamatij que yejuan momadquixtisque de nintaj-
tacoluan como quiajsicatacamatij in tanahuatil

de Moisés. Pero yejuan nojonques sayo tatelchi-
hualme. Porin amo aquen huelis quiyecajsicat-
acamatis in tanahuatil de Moisés. Huan ijcon
namechilia porin in Tajtoltzin de Dios quijtoa
jjcuin: “Nochi neques ten amo quiajsicataca-
matinemij huan amo no cajsicachiutinemij nochi
in tanahuatilme ten ijcuiliutoc tech itanahuatil
de Moisés, yejuan nojonques tatelchihualme ya”.
11 Huan hueyi melau nijin tajtolme que Dios
amo quipohuas que yolchipahuac se acsa porin
yejua cajsicatacamati in tanahuatil de Moisés.
Ta, Yejuatzin quitajtacolcuiltis oc. Porin in Taj-
toltzin de Dios quijtoa ijcuin: “Ne tagat ten
Dios quipohuas yolchipahuac, yejua ne yoltine-
mis sen nachipa porin tacuautamatiihuan Cristo”.

12 Huan ne tanahuatilme de Moisés amo tech-
nojnotza de tacuautamatilis ihuan Cristo. Ta,

ne tanahuatil say6 quijtoa ijcuin: “Nochi neques
ten quiajsicachiutinemisque nochi nijin tanahu-
atilme, yejuan nojonques yoltinemisque porin tat-
acamatinemij”.

13 Huan queme tejuan amo tihuelque oc tica-
jsicatacamatisque oc in tanahuatil de Moisés, ica
ya nojon timochihuacoj titatelchihualme ya. Pero
Cristo techcohuaco huan techquixtico itech ne
tatelchihualis. Huan Totajtzin Dios quipohuac
Cristo que Yejuatzin tatelchihual ica por tejuan
topanpatica. Porin in Tajtoltzin de Dios quij-
toa ijcuin: “Tatelchihualme ya nochi neques ten
miquij porin quinpilojque tech se cuohuit ica
por yejuan nintajtacoluan”. 14 Huan nochi nijin
mochihuac ipan Cristo para que Dios huelis ca-
jsicachihuas ya ne tenilil tenica moyectencauca

ya ihuan Abraham. Huan ijcon Dios quinajsic
huan no quintiochihuac ya neques ten amo judios
ica por imiquilis de Cristo Jesus. Huan ijcon
Dios huelic ya techtayocolij in Yecticatzin Espiritu
ijcon queme Dios moyectencauca ya, porin tejuan
titacuautamatij ya ihuan Cristo.

Pablo tajtoa den chicahualis den tanahuatil de
Moisés huan den chicahualis de ne teninil de Dios

15 Tocnihuan, namechnojnotzati ica ne nex-
cuitil de axcan tonemilispan. Cuac se tagat quichi-
jchihuas se contrato huan ica moyectencahuas
de quichihuas tensa tequit, ijcuacon amo aquen
huelis quiquixtilis oc nion no quitamajmaxitilis
de ne contrato. Porin como ijcon se quichihuas,
ijcuacon amo teyi cualtiaquiu oc ne contrato.
16 Huan ne quemanian ya Dios moyectencahuac
ya ihuan in Abraham huan ihuan iconehuan
de Abraham de quintiochihuas in talticpacuani
ica por yejua. Pero in Tajtoltzin de Dios amo
tajtoa de teconehuan de Abraham, ijcon queme
yesquia miacque teconeme. Ta, in Tajtoltzin
de Dios tajtoa de sayod se teconeu de Abraham.
Huan nojon teconeu de Abraham, yejua ne in
Cristo Temaquixtijque. 17 Ica ya nojén nicnequi
namechyequilia que Dios quichijchihuac se con-
trato huan moyectencahuac ihuan in Abraham
de quitiochiutias. Huan Dios quitaminextico que
hueyi melau ne contrato tenica moyectencauca
ya ihuan Abraham. Ica ya nojon in tanahuatil
de Moisés amo huelis quihuejuelos huan amo
no huelis quinencajtilis san ne contrato tenica
Dios moyectencahuac ihuan Abraham. Porin in

tanahuatil de Moisés mochihuaco satepan que
Dios moyectencauca ihuan Abraham ipan nahui
ciento huan sempoal huan majtacti xiutica ya.
18 Huan tacan ticselijtiyasque ne tatiochihualis
de Dios porin tictacamatinemij in tanahuatil de
Moisés, ijcuacon huelis tejuan san timotanilisque
ne tatiochihualis ica por tejuan totequiu. Ica ya
nojon ne tenilil de Dios nencajtisquia san. Pero
namechilia que Dios quitamimactilij ya Abraham
de nochi ne tatiochihualis tenica moyectencauca
ya que quitayocolis.

19 Huan axcan namechtajtanilia ijcuin: ¢para
toni cualtiac in tanahuatil de Moisés? Pues,
Dios techmactilij ya in tanahuatil de Moisés
para ica technextilijtihuala que titajtacolejque.
Pero in tanahuatil de Moisés cualtiac sayd hasta

in tonalme cuac huala ne teconeu de Abra-
ham, yejua in Cristo Temaquixtijque ten Dios

moyectencauca ya ihuan Abraham de cualtitanis.
Huan ne tanahuatil de Moisés, Dios quitenahu-
atilij ya ma quitacamatican ipueblojcahuan de
Israel ica itencopaca in dngeles ten taquehualme
de Dios. Huan in angeles quimactiliayaj Moisés
ne tanahuatilme, huan Moisés queme se tetajto-
huijque quinpanoltiliaya in pueblojuani de Israel
ne tanahuatilme. 20 Pero amo monequi se teta-
jtohuijque cuac sayo Dios iselti tequititoc, ijcon
queme quichihuac Dios cuac quitenilij Abraham
ne tenilil de quitiochihuas.

Pablo quinmachtij in taneltocani para toni

cualtiac in tanahuatil de Moisés _
21 Huan no namechtajtanilia ijcuin: ¢xe in

tanahuatil de Moisés quitzajtzacuilia ne netenilil

tenica Dios moyectencauca ihuan Abraham? Ma
amo ijcon xicnemilican. Porin tacén se acsa huelis
quitacamati in tanahuatilme de Moisés para ijcon
yoltinemis nachipa, ijcuacon quijtosnequi que
Dios amo quintajtacolcuiltis oc nochi neques ten
quiajsitacamatinemij in tanahuatil de Moisés. Ta,
Yejuatzin quinpohuasquia yolchipauque. Pero
amo melau ijcon mochihua. 22 Porin in Tajtoltzin
de Dios tenextilia que nochi tejuan tiilpitocque
queme presos ica in tajtacol. Huan ijcon quitalij
Dios para que nochi tejuan ten titacuautamatij
ihuan Cristo, ma ticselican ya ne netenilil tenica
Dios moyectencauca ya ihuan Abraham que tech-
tayocolis ne nemaquixtilis.

23 Pero achtopa que titacuautamatisquiaj ihuan
Cristo, ijcuacén Dios techpixtihualaya queme
tipresos ica por ne tanahuatil de Moisés. Huan
ijcon Dios techmatanpahuijtihualaya hasta ne
tonalme cuac Yejuatzin techajsicamatiltico de
ne tacuautamatilis ihuan Cristo. 24 Huan ijcon
in tanahuatil de Moisés mochiutihualaya queme
yesquia se acsa tapixque ten techpixtinemi para
ijcon techuicas huan techajxitis imaco in Cristo
Temaquixtijque. Huan ijcon mochiutihuala
para ma Dios ma amo techtajtacolcuiltis oc.
Ta, ma techpohua que tiyolchipauque cuac
tejuan titacuautamatij ihuan Cristo. 25 Huan
queme ejcoc ya in tonalme cuac titacuautamatij
ihuan Cristo, ica ya nojon amo monequis oc ne
tanahuatil de Moisés para ma techpixtinemis
queme se tapixque. 26 Porin nochi tejuan Dios
techpohua tiiconehuan ya porin titacuautamatij

ihuan Jesucristo in Temaquixtijque. 27 Huan
Dios techtepohualtij imacotzinco Cristo porin
nochi tejuan titaahuilme ya ica in chicahualis de
Cristo. Huan ijcon Cristo techyancuicataquentij
ica ichicahualistzin de inemilis de Yejuatzin.
28 Huan axcan ma amo tiyolmachilijtinemican
que tejuan titaca judios, 0so titaca griegos, 0so
titaquehualme titanamacme, oso titaquehualme
ten amo titanamacme, 0so titaca, oso tisihuame.
Porin Totajtzin Dios amo techpohua que tejuan
nochi tataman. Ta, Yejuatzin techpohua que
tejuan tisentatamanme san tinesij iixpantzinco
Dios. Porin tejuan tisepanpoutinemij ihuan Cristo
Jesus. 29 Huan queme tejuan tipoutinemij ihuan
Cristo, ijcuacon tejuan no titeconehuan ya de
Abraham ica por totacuautamatilis tech Cristo.
Ica ya nojon ticselijtiyasque nochi ne netenilil
tenica Dios moyectencahuac ihuan Abraham de
quitayocolis.

4

INicnequi namechnojnotzas ica ne nexcuitil de
axcan tonemilispan de se teconeu ten quiseliltia
ixolal den itatcopaca. Huan cuac ne teconeu
moiscaltijtoc oc, ijcuacoén yejua quititanij nican
huan nepa queme yesquia se taquehual ten taco-
hual ya, masqui ipa iaxca ya yesqui nochi ten
itatcopaca pohui. 2 Huan ocsequin taquehualme
quimachtiaj ne teconeu huan quipalehuitiyasque
hasta in tonal cuac itat quiaxcatilis in xolal.
3 Huan no ijc6n mochihuaco topan tejuan ten
tinentinemiaj queme coneme huan ayamo tiyecy-
olmasiaj den Tajtoltzin de Dios. Ica ya nojon in

tamachilisme den tayecanani ejecame de nican
talticpac techmapachotoyaj ica ninchicahualis.
4 Pero ejcoc in tonal cuac nochi motamichihuaco
ya nojon ten Dios quimonequiltij ma mochi-
hua. Ica ya nojon Totajtzin Dios cualtitanic iy-
otzin Conetzin. Huan se sihuat quiyolitij Yeju-
atzin, huan Yejuatzin quitacamatico in tanahu-
atil de Moisés ijcon queme se tagat judio quitaca-
matinemi. > Huan Totajtzin Dios cualtitanic
iyojtzin Conetzin para ma techcohuaqui huan
techquixtiqui tech in chicahualis den tanahuatil
de Moisés para ijcon Dios techpohua que tiitacpa-
piluan ya. Huan amo huelisquia timochihuanij
tiitacpapiluan porin amo huelic tictacayecajsica-
matque in tanahuatil de Moisés. 6 Pero axcan
tejuan tiiconehuan de Dios. Ica ya nojon Totajtzin
Dios techualtitanilij in Yecticatzin Espiritu ten
hualehuac imaco Cristo para ijcon yetinemis toy-
olijtic para que ma ixnesis que nochi tejuan tite-
conehuan de Dios. Huan ne Yecticatzin Espiritu
tech toyolijtic quitenehua Dios ijcuin: “Notasojta-
jtzin”. 7Ica ya nojon nimitzilia que axcan tejua
amo titaquehual ten tacohual. Ta, nimitzilia que
axcan tejua tipohui titeconeu de Dios. Ica ya
nojon Dios mitzmactiliti nochi ten niaxca porin
tipoutinemi ihuan Cristo.

Pablo quinnejmachtij in taneltocani ma amo
ocsepa motecahuilican ma quinmapachojto in
tanahuatil de Moisés

8 Huan ne achtopa ya cuac ayamo nanquix-
matiaj Totajtzin Dios, ijcuacén namechmapacho-
jtinemiaj huan namechtequitiltijtihualaya ne tata-

diosme ten amo melau yoltocque. 9 Pero ax-
can namejuan nanquixmatij ya Totajtzin Dios.
Oso cachi cuali ma niquijto que Totajtzin Dios
namechixmatico ya. Huan queme nanquixmatij
ya Totajtzin Dios, ¢queyé nanquitoctilisque ocsepa
ne tayecanani ejecame de pohuij nican taltic-
pac ten amo cualcui chicahualis para namech-
maquixtisque? Huan queme ne tayecanani eje-
came de nican talticpac nencajti san ninhuelilis,
¢queyé nanmotecahuilisque inuan que ma yejuan
ocsepa namechmapachojto queme yesquia nan-
nintaquehualuan innahuac? 10 Huan namejuan
naniluititinemij tech sequin tonalme oso tech se-
qui metzme o0so tech sequi tapoalme oso tech
sequi xiume. Huan ijcon nanquinemiliaj que xa
ca nojon iluichihualis huelis nanmomaquixtisque
de nanotajtacoluan. 11Ica ya nojén nimoyolcuej-
molojtinemi que xa nencajtic san nochi ne tanex-
tililis ten namechmachtijca ya.

12 Nocnihuan, namechontatautia que name-
juan xicchihuacan ijcon queme nejua nicchihuac.
Porin nejua nimosecocahuac ya de ne tanahu-
atil de Moisés queme yesquia amo nijudio cuac
namotzalan nitequititinemic. Huan ijcon ne-
jua nimochihuaco queme namejuan ten amo
nanjudios. Pero amo por nojon xicnemilican
que nannechyolxocolijque. 13 Porin namejuan
cuali nanquimatinemij ya que cuac ne achtopa
ya namechnojnotzato ica ne Tajtoltzin de Dios
ten cualcui ne nemaquixtilis, ijcuacén nimoa-
jsic namohuan huan namechmachtij porin ni-
mococoaya de nonacayo. 14 Huan nannechitil-
iayaj de queniu nimotztinemia de cocolis huan

yejua ne namechtajyohuiltiaya. @ Pero name-
juan amo nannechtahuelitacque huan amo no
nannechmajpeuque porin ne cocolisti ten nicpi-
aya. Ta, cachi oc namejuan nannechselijque
queme yesquia nejua niangel nitaquehual de Dios
huan no nannechselijque queme yesquia nejua
ni Cristo Jesus. 15 Huan axcan, ¢can yajqui
nojon yolpaquilis ten nanquiyolmachiliayaj cuac
namohuan niyetoya? Porin cuali nicmatoc que
ne tonalme semi nannechyoltasojtacque hasta
huelis nannechtayocolisquiaj namoixtololohuan
como nanuelisquiaj nanmoquixtilisquiaj. 16 Huan
axcan nesi que namejuan nannechtahuelitztine-
mij ya sayo porin namechyecajsicamachtiaica ten
melau in Tajtoltzin de Dios. 17 Pero namechilia que
ne tamachtiani tacajcayahuani semino namechy-
olnejnequij pero amo para namechpalehuisque
ica ten cuali. Ta, yejuan namechyolnejnequij
porin quinequij namechsecotalisque de tejuan
para ijcon namejuan cachi oc xiquintasojtacan
ne tamachtiani tacajcayahuani. 18 Semi cuali
cuac se quinyolnejnequis in tocnihuan pero ma
mochihua sayd ica ten melahuac huan amo sayd
ica tacajcayahualis. Huan nejua namechyolne-
jnequi, amo sayo cuac namohuan niyetinemi. Ta,
masqui huejca niyetinemi pero ipa namechyolne-
jnectoc. 19 Noconetzitzin, namechilia que axcan
ocsepa nitajyohuijtocica hueyitoneucayotica por
namejuan, ijcon queme cuac se sihuat tayolititi
huan quimachilia hueyi tajyohuilis. Huan nic-
sentoca nitajyohuitiyas hasta in tonal cuac in ine-
milis de Cristo moajsicachihuas tech namoyolijtic.

20 Semi nicnequisquia que namohuan niyetotiu
para nicpatas de queniu namechnojnotzas. Pero
axcan amo nicajsicamati de queniu nanquinemil-
jjtocque namejuan.

Pablo tamachtij ica se nexcuitil den ome isi-
huahuan de Abraham ten monotzayaj Sara huan
Agar

21Huan namechilianamejuan ten nanquinequij
nanquitacamatinemisque oc in tanahuatil
de Moisés para ijcon nanmomaquixtisquiaj.
Niquixejecoa que namejuan amo nancajsicamatij
toni quijtosnequi in tanahuatil de Moisés. 22 In
Tajtoltzin de Dios techilia que tohuejcautat
Abraham quinpiac ome itelpocahuan. Se sihuat
taquehual ten tanamac, yejua ne quiyolitij se
itelpocau de Abraham. Pero isihuau de Abraham,
yejua ne amo taquehual tacohual; huan yejua no
quiyolitij in ocsé itelpocau de Abraham. 23 Huan
ne itelpocau de Abraham ten quiyolijtij ne sihuat
taquehual ten tacohual, yejua ne yolico ijcon
queme nochi talticpacuani coneme yoliquij.
Pero ocsé itelpocau de Abraham ten quiyoliti]
ne isihuau ten amo taquehual, yejua nojon yolico
porin motamichihuaco ya ne tenilil tenica Dios
moyectencauca ya ihuan Abraham. 24 Huan ica
por nijin ome sihuame Dios technextilia ica se
nexcuitil. In ome sihuame quinejnehuiliaj ome
contratos. Huan se contrato mochihuaco campa
ne tepet Sinai. Huan Agar quinejnehuilia ne
contrato. Huan nochi neques ten poutinemij
tech ne contrato de Sinai, yejuan nojonques
nentinemij queme taquehualme tanamacme

ten quipiaj de quiyecajsicatacamatisque ne
tanahuatil de Moisés. 25 Huan Agar quinejnehuilia
netepetSinai campa talme de Arabia. Huan axcan
ne Agar no quinejnehuilia ne pueblojuani judios
ten axcan quitacamatinemij oc ne tanahuatil
de Moisés ijcon queme tanahuatia desde de
pueblo Jerusalén. 26 Huan ne isihuau de
Abraham ten amo taquehual tanamac, yejua
ne quinnejnehuilia in pueblojuani de Jerusalén
ten pohui ne eluiyactzinco campa amo ongacque
taquehualme tanamacme. Ica ya nojon tejuan
titeconehuan den eluiyactzinco huan ompa
tipoutinemij. 27 Huan in Tajtoltzin de Dios techilia
ijcuin:
Ximoyolpacti, tejua sihuat, ten amo queman
tiquinpiac coneme.
Xitzajtzi ica yolpaquilis porin ayamo ticmachilij
ne tonecaucayot cuac se tayolitia.
Huan nimitzilia ximoyolpacti, tejua, porin tiquin-
piati cachi oc coneme huan que ne sihuat
ten quipiac iconeu ihuan motacau.

28 Huan axcan, tocnihuan, tejuan ticnejnehuiliaj
queme ne teconeu Isaac. Porin in Isaac yolic porin
ipa ijcon Dios moyectencahuac ihuan Abraham.
Huan tejuan no timochihuacoj titeconehuan de
Dios porinipaijcon Dios quitenilijin Abraham que
mochihuas. 29 Huan tech nojén tonalme ne iconeu
de Agar yolico porin in yoltanejnequilis de tagat
san. Huan ne tayecancateconeu ten quitocayti-
jque Ismael, yejua ne quitahuelitztinemia ne ocsé
teconeuIsaactenyolicoicain chicahualisden Yec-
ticatzin Espiritu. Huan tech nijin tonalme no ijcon

mochiutinemi que neques ten quitacamatinemij
in tanahuatil de Moisés, yejuan nojonques tech-
tahuelitztinemij tejuan ten tiyancuicayolque ya
icain chicahualis den Yecticatzin Espiritu. 30 Huan
Xicaquican toni quijtoa in Tajtoltzin de Dios ijcuin:
“Xicalanquixtican ne sihuat taquehual ten tana-
mac ihuan niconeu, porin ne teconeu den si-
huat tanamac amo huelis quiselis ne iaxcacopaca.
Ta, namechilia que quiselis ne iaxcacopaca ne
teconeu ten quiyolitij ne isihuau Abraham ten
amo tanamac”. 31Ica ya nojon, nocnihuan, xic-
matican que tejuan amo tiiconehuan de ne sihuat
ten taquehual tanamac. Porin amo techmapacho-
jtinemi oc ne tanahuatil de Moisés. Ta, namechilia
que tejuan tiiconehuan de ne isihuau de Abraham
ten amo sihuat tanamac, porin tejuan timochihua-
coj ya tiipiluan de Dios.

S

Xichipaucanemican huan ma amo namechma-
pachojto oc ne tanahuatilme de Moisés

! Huan ne Totecotzin Cristo techtojtomac
ya para ma amo titzijtzicautocan oc ica

in chicahualis den tanahuatil den Moisés.
Ica ya nojon namechilia xicsentocacan

Xicautiyacan ne tanahuatil de Moisés. Huan
amo ximotecahuilican oc que ma ne tanahuatil
de Moisés ma namechyecana, ijcon queme se yugo
quinyecantinemi in cuacuejme. 2 Huan nejua ni
Pablo xinechcaquilican ca cuali. Tacdn namejuan
namotecahuiliaj ma namechnescayotican tech
namonacayo, ijcuacon ne namotacuautamatilis
ten nanquipiaj ihuan Cristo nencajtiti san.

3 Huan ocsepa nicnequi namechyequilis que
aquen yesqui tagat quinequis motecahuilis
ma quinescayotican tech inacayo, yejua nojon
quipia que quiajsicatacamatinemis in tanahuatil

de Moisés nochi ten tenahuatilia. 4 Huan
nanmosecocauque ya de Cristo namejuan

ten nanquinemiliaj que Dios namechpohuas
nanyolchipauque como nanquitacamatinemij
in tanahuatil de Moisés. Como ijcon
nanquichihuaj, ijcuacén nanmosecocauque ya
den teicnelilis de Cristo. > In Yecticatzin Espiritu
techchicahualtijtoc que ma ticyolicachixtocan
ica hueyi yoltacuautamatilis ne tonal cuac Dios
quitamichihuas ya itequiu de techajsicamactilis
ne yolchipahualis. 6 Huan como tejuan
tipoutinemij ya ihuan Cristo Jesus, ijcuacon
amo teyica cualtia oc como technescayotisque
tech tonacayo oso amo technescayotisque tech
tonacayo. Ta, namechilia ne ten cualtia yejua
nijin: Monequi ma ticpiacan tacuautamatilis

ihuan Cristo huan ica ne totacuautamatilis ma
timosepantasojtatinemican se huan ocsé.

7 Huan namejuan ten cuali nantacuau-
tamatinemij ihuan Cristo, nimoucaita que
nanmotecahuiliaj que acsa namechtzajtzacuiliaj
huan namechtajtolmacaj para amo <Xictaca-
matinemican den melahuac Tajtoltzin de Dios.
8 Huan Totajtzin Dios namechnojnotzac ya
xictoctilican Yejuatzin. Huan Yejuatzin amo
namechtzajtzacuilijtoc de amo Xxictacamatican
Itajtoltzin. 9 Amo xiquelcahuacan ne
tajtolis ten quijtoa que ica in tepitzin san
levadura quimajmahua nochi pantixti. Huan

no ijcon tepitzin  tacajcayaucatanextililis
quinmajmahuilia nintacuautamatilis den ne
taneltocani. 10 Nejua nitacuautamati inahuac
Totecotzin de que Yejuatzin namechpalehuis
namejuan para Xitaneltocacan ijcon queme
namechnextilij ya. Huan ma amo Xitaneltocacan
de ocsé taman tanextililis. Huan aquen yesqui
tagat ten namechcuatapololtijtinemis, yejua
ne ma quijyohuis in tatzacuiltilis ten Dios
quimactilis.

11 Huan, tocnihuan, tacdn ay nitamachtijtine-
misquia que monequi ma namechnescayotican
tech namonacayo, ijcuacon in tayecanani judios
amo nechtajyohuiltijtinemisquiaj oc. Pero queme
nejua nitamachtijtinemi de que Cristo momiquilij
toixpatca tech in cruztzin, ica ya nojon, quema,
niquinyolxocolijtoc oc ne tayecanani judios. Porin
monequi que yejuan ma tacuautamatinemican
ihuan Cristo. 12 Huan neques ten namechcuat-
apololtijtinemij de que monequi ximonescayoti-
can tech namonacayo, yejuan nojonques nicneq-
uisquia que yejuan melau ma motetequican para
ma amo namechcuejmolocan oc de namejuan
nantaneltocani de Cristo.

13 Huan notasojicnihuan, Cristo namechnotzac
ya que amo Xxipoutinemican oc tech in

chicahualis den tanahuatil de Moisés. Huan
como nantatojtomalme ya den tanahuatil de

Moisés, ica ya nojon amo xicyolnemilican que
cuali huelis nanquichiutinemisque nochi in
tajtacolnemilis de namejuan namotanejnequilis.
Ta, namechilia Ximotequitilijtinemican
se huan ocsé ica ne tetasojtalis tenica

nanmosepantasojtaj. 14 Huan nochi in tanahuatil
de Moisés quitamisenijtoaya ijcuin: “Xictasojta
mocnihuan ijcon queme tejua timotasojta”.
15 Huan tacdn namejuan nanmotehuiaj
huan nanmotahuelitztinemij queme yesquia
itzcuinme ten moquejquetzomaj, ijcuacon
xXimoyectachilican para amo namejuan san
nanmohuejuelosque de namotacuautamatilis.

Nican ixnesi ten quichiutinemi totalnamiquilis
de tajtacol huan no ixnesi in taquilot ten quichi-
hualtia ma onca in Yecticatzin Espiritu

16 Huan nejua in Pablo namechilia ijcuin: xi-

nentinemican ica in chicahualis den Yecticatzin
Espiritu huan ijcon amo cachi oc nanquichiu-

tinemisque queme quinejnequi namotanejnequi-
lis de tajtacol. 17 Huan namotanejnequilis ten
cuica tajtacol, yejua nojon quitehuijtinemi in
Yecticatzin Espiritu. Huan no in Yecticatzin
Espiritu quitehuijtinemi ne namotanejnequilis
ten cuica tajtacol. Huan ne omen moixnamictine-
mij. Huan namejuan nanquiyolnejnequij nan-
quichihuasque ten cuali. Pero namejuan amo
huelis nanquichihuasque ten cuali chihualisme
como namechyecana ne namotanejnequilis ten
cuica tajtacol. 18 Pero como in Yecticatzin Espiritu
namechyecantinemis, ijcuacon ne tanahuatil de
Moisés amo namechmapachojtos oc.

19 Huan totanejnequilis ten cuica tajtacol, yejua
nojon quichihualtia ma onca nijin tajtacolme:
neques namicuani ten tasihuapapata o0so
tagapapata, huan neques ten amo namicuani
ten tasihuapapata oso tagapapata, huan se

quichiutinemi ten amo chipahuac, huan se
elihuistitinemi tech in pitzotic nemilis. 20 Huan
se motajtacolmaca cuac se quimohuistilijtinemis
ne tatadiosme, huan cuac se monahualuijtinemi,
huan cuac se tetahuelitztinemi, huan cuac se
tetajtoltehuijtinemi, huan cuac se tanejxicoli-
jtinemi, huan cuac se tecualanuijtinemi, huan
cuac se yoltanemilijtinemi para say0 yejua
san, huan cuac se tecualancaxejxelojtinemi,
huan no cuac se tetahuelxejxelojtinemi.
21 Huan no se motajtacolmaca cuac se tensa
moaxcatilisnequi, huan cuac se temictijtinemis,
huan cuac se mohuintitinemis, huan cuac
se elihuis tatacuajtinemis, huan cuac se

quichiutinemis miac tataman tajtacol de nochiten
quinejnehuilia nochi nijin chihualis. Huan axcan
namechnejmachtia ijcon queme namechilijca ne
achtopa que neques ten quichiutinemij nijin
tataman de tajtacol, yejuan nojonques Dios
amo queman quinyolyecantinemis ninyolijtic
ica ichicahualistzin.

22 Pero in Yecticatzin Espiritu quichihualtijtoc
ma onca tech toyolo nijin taman taquilome: ma se
tetasojtatinemi; huan ma se yolpactinemi; huan
ma se yolseucanentinemi; huan ma se quipix-
tinemi paciencia; huan ma se teyolicnelijtinemi;
huan ma se quichiutinemi ten cuali; huan ma
se tacuautamacatagat; 23 huan ma se yolyeman-
canemi; huan ma se moyecantinemi ica nejmach.
Huan namechilia que amo teyi ongac tanahu-
atil ten huelis techtacahualtia que ma amo ticpi-
acan nijin taquilot. 24 Huan nochi tejuan ten
tipoutinemijihuan Cristo, amo timotecahuiliajma

techyecana oc nochi totanejnequilis ten cualcui
tajtacol, ijcon queme yesquia ticmictijque ya ne
totalnamiquilis ten cualcui tajtacol. 25 Huan como
tejuan tiyancuicayoltinemij ya ica in chicahualis
den Yecticatzin Espiritu, ica ya nojon ma sayo
techyecantinemi in Yecticatzin Espiritu. 26 Huan
no ma amo timohueyimatinemican; huan ma
amo timopehualtijtinemican ica cualanyot; huan
ma amo timonejxicolijtinemican se huan ocsé de
tejuan san.

6

Nican tajtoa de quenin ma timosepanpalehui-
jtinemican

1 Huan nochihuan, tacan acsa se tocniu tanel-
tocacque huetztihuetzic tech in tajtacol, ijcuacon
namejuan ten namechyecantinemi in Yecticatzin
Espiritu, monequi xicpalehuican ne tocniu ma
quicahua ne tajtacol. Pero xicyolmajxitican ne
tocniu ica ne yolyemanalis. Huan no ximotachili-
can namejuan san para ma amo no santajma
in amocuali Satanas ma namechyoltanemililtis
ica tajtacol. 2Ximosepanpalehuijtiyacan se huan
ocsé namejuan namocnihuan tech nochi nintajy-
ohuilis, huan ijcon nanquicajsicatacamatiyasque
in tanahuatil de Cristo, de monequi ximosepanta-
sojtasque.

3 Huan tacan se acsa quiyolmachilia que semi
hueyi chiuque masqui amo melau teyi chiuque,
jjcuaconyejua san moyolcajcayautoc. 4Huan cada
se tocniu monequi ma moixejecoltijtiu de ine-
milispan. Huan como quiyolmachilia que yejua

chipaucanentinemi, ijcuacén huelis moyolpacti-
jtiyas ya. Porin yejua quimactoc ya que quichiu-
tinemi sayo ten cuali. Huan ma amo mopohua
yolchipahuac porin monejnehuilia ihuan ocsé toc-
niu taneltocacque. > Porin cada se tocniu mon-
equi quichiutinemis in tequit ijcon queme Dios
quimactilij ya. ¢ Huan nochi neques ten quiseli-
jtiyohue ne tanextililis de Tajtoltzin Dios, yejuan
nojon monequi xicpalehuijtiyacan ne tamachti-
jque ica nochi tataman tapalehuilis.

7 Amo ximoyolcajcayahuacan namejuan san,
porin amo aquen huelis quiquejquelos Dios. Porin
cuali ticmatij que nochi tatocme ten in tagat mo-
toquilis, yejua nojon taquilot quiselis in tagat.
8 Huan no ijcén mochihuas tech tonemilispan,
que tacan se tagat motequitiltia ica tataman tachi-
hualisme ten cualcui tajtacol, ijcuacon ne tagat
quiselis taxtahuil ten cualcui in miquilis. Pero ne
aquen motequitiltia say6 tenica quipactijtinemis
in Yecticatzin Espiritu, cuali ticmatij que ne tagat
cajocui taquilot ijcon queme yejua motoquilijca
ya. Huan yejua nojon quiselis in nemilis ten amo
queman tamis ica in chicahualis den Yecticatzin
Espiritu. 9 Huan ma amo queman tisiohuitij de
ticchiutinemisque ten cuali. Porin como amo
timoyojyolcuepatij de totacuautamatilis, ijcuacon
tiselijtiyasque in taxtahuil ne tonal cuac Dios qui-
monequiltis. 10Ica ya nojén namechilia nachipa
cuac tihuelisque ma tiquinpalehuijtiyacan nochi
tagayot. Pero no cachi oc ma tiquinpalehuijtiya-
can in tocnihuan taneltocani.

Nican Pablo quinnejmachtia huan quintajpaloa

in taneltocani

11 Xiquitacan, namejuan nannocnihuan, axcan
nipehuac namechtajcuilohuilijtoc ca huejueyi le-
tras tech nijin amat tajcuilol huan nochi nijin
ica nomay san nicchihua. 12 Huan nochi neques
ten namechnequilia leonescayotlcan tech na-
monacayo, yejuan nojonques ijcén quichiutine-
mij para Sayo qumpactlsque in tayecanam judios.
Huan yejuan no ijcon quichihuaj porin amo
quinequij quijyohuisque ne tajyohuilis ten mochi-
utoc cuac titacuautamatij que in Cristo Temaquix-
tijque momiquilij toixpatca para quixtahuac tota-
jtacoluan. 13 Huan namechilia que nochi neques
tamachtiani ten monescayotijque ya tech nin-
nacayo, yejuan nojonques hasta amo no quiajsi-
catacamatij nochi in tanahuatil de Moisés. Pero
yejuan namechnequiliaj ma namechnescayotican
tech namonacayo para ijcon mohueyimatisque
porin namechfuerzajuijque de ijcon xicchihuacan
tech namonacayo.

14 Pero nejua amo nicnequi nimohueyimatine-
mis. Ta, sayd nicnequi nimoyolpactijtinemi
porin Totecotzin Jesucristo momiquilij ya tech in
cruztzin huan quixtahuac totajtacoluan. Huan
axcan nitacuautamatinemi ihuan Cristo; ica ya
nojon nicpohua ne tanejnequilis ten cualcui taj-
tacol de nican talticpac que amo teyi ipatiu
oc, queme yesquia miquet ya. Huan no in
talticpacuani amo no nechueyipohuaj oc, queme
yesquia nimomiquilij ya. 15 Huan queme tejuan
tipoutinemij ya ihuan Cristo Temaquixtijque, ica
ya nojon amo teyi techpalehuis oc como tim-
onescayotisque tech tonacayo oso amo ticchi-

huasque. Ta, tejuan ticyolpactijtinemij Tota-
jtzin Dios como tiyancuicayoltinemij ica por ichic-
ahualis den Yecticatzin Espiritu. 16 Huan ma Dios
quinyolsehui huan quinyolicneli nochi neques
ten quitacamatinemisque nijin totanextililisuan,
porin melau yejuan poutinemij ihuantzin huan
yejuan melau ipueblojcahuan de Israel ten Yeju-
atzin moinaxcatilij. 17 De axcan para taixpan ma
amo aquen nechcuejmolocan oc, porin monexti-
jtihuitz ya tech nonacayo que nechuitecque porin
nejua niitequiticau de Totecotzin Jesucristo.

18 Huan tocnihuan, Totecotzin Jesucristo ma
namechyolicnelijjtiu tech namotalnamiquilis. Ma
ijcon mochiutiu. Amén.

